
TARIX O’QITISHNING TASHKILIY SHAKLLARI. DARS, UNING
TURLARI VA TUZILISHI
Muhammadiev Kamolxon Mahmudxonovich
Kosonsoy tuman 1 son kasb-hunar maktabi
"Ijtimoiy fanlar" kafedrasi mudiri

Annotatsiya:
Ushbu magqolada Tarix o’qitishning tashkiliy shakllari. Dars, uning turlari va
tuzilishi hagida fikr yuritilgan.

Kalit so’zlar: Tarix, ta'lim — tarbiya, vazifa, magsad va vazifalar, tarkibiy
qismi,keying qism, bosh g’oya.

Tarix dars jarayoni oldiga qo’yilgan ta'lim — tarbiya vazifalarini amalga oshirishning
eng muhim shartlaridan biri har bir sinfda o’qitiladigan tarix kursining tutgan o’rni,
uning ta'lim-tarbiyaviy vazifalari, har bir bo’lim va bo’limdagi mavzular, hatto har
bir darsda o’tiladigan mavzuning ham juz'iy vazifalari oldindan aniq belgilab
olingandan keyingina tarix o’qitishga kirishish magsadga muvofiq bo’ladi.

O’rta ta'lim va o’rta maxsus ta'lim tizimida tarix o’qitishning maqsad va vazifalarini
muvaffaqiyatli amalga oshirish birinchi navbatda o’qituvchining har bir darsning
ta'lim-tarbiya vazifalarini oldindan aniq va to’g’ri belgilab ola bilishiga bog’liqdir.
Bu ham, 0’z navbatida, o’qituvchining darsning ta'lim-tarbiya vazifalarini to’g’ri
belgilash metodi va usullari hagidagi nazariy bilim va malakalarining darajasiga
bog’liqdir.

O’rta ta'lim va o’rta maxsus ta'lim tizimida tarix kursi oldiga qo’yilgan ta'lim-tarbiya
vazifalarini amalga oshirishning eng muhim shartlaridan biri har bir darsning ta'lim-
tarbiya vazifalarini, shuningdek, uning boshqa darslar sistemasida to’tgan o’rnini
aniq belgilash va shu vazifalarni amalga oshirishdan iboratdir. Lekin har ganday
tarbiyaviy vazifani ham, bir yoki bir necha darsda yoki sinfdan tashqari
mashg’ulotlarda o’tkaziladigan ayrim tadbirlar vositasida batamom mukammal hal
qilib bo’lmaydi. Har bir tarix darsida va darsdan tashqari mashg’ulotlarda tarix
o’qitish oldiga qo’yilgan g’oyaviy va tarbiyaviy vazifalarning gandaydir bir
elementi amalga oshiriladi.

Shuning uchun ham o’qituvchi har bir tarix darsiga tayyorlanishda bu dars oldin
o’tilgan darslarning davomi, bu darsda hal qilinishi kerak bo’lgan ta'lim-tarbiya
vazifalari esa oldingi yoki kelgusi darslarda bajariladigan ta'lim va tarbiya
vazifalarining ajralmas bir tarkibiy gismi ekanligini unutmasligi kerak. IImiy
dunyogarashniig asosini tashkil etuvchi muhim tushunchalarni o’quvchilar
astasekinlik bilan, bir gancha darslar davomida o’zlashtirib boradi, yangi
tushunchalar keyingi dars materiallari asosida konkretlashib, yangi mazmun bilan
boyiydi. Keyingi dars o’quvchilarning avvalgi darslarda olgan bilimi, orttirgan
malakalarini kengaytiradi, ularda yangi tushunchalar hosil qiladi. O’quvchilar
tarixiy protsesslarni keng va chuqurroq tushunadigan bo’lib boradi.

O’qituvchi har bir navbatdagi darsni rejalashtirar ekan, butun tarix kursining bir
qismi bo’lgan bu darsda ta'lim va tarbiya vazifalarining qaysi bo’lagi yoki elementi
qay darajada, ganday materiallar asosida va qaysi tomonini hal qilishi, o’quvchilarni
ganday umumiy xulosalarga olib kelishi, ganday tarixiy tushunchalarni aniglashi
yoki kengaytirishi, qanday yangi g’oyalar tushuntirilishi, ularni qay tarzda
tanishtirishi kerakligini puxta o’ylab olishi zarur. O’qituvchi butun tarix kursining
ta'lim-tarbiya vazifalarini ayrim temalarning ta'lim-tarbiya vazifalari bilan bog’lab
rejalashtirmog’i kerak.

Temalar bo’yicha rejalashtirish temalarni o’qitishning metodik sistemasini ishlab
chiqishga yordam beradi. Temalar bo’yicha rejalashtirganda har bir temaning butun
tarix kursida tutgan o’rni va roli aniglab olinadi. Har bir darsning ta'lim-tarbiya
vazifalari 0’z-0’zidan emas, balki o’qituvchining ongli va planli ishi asosidagina
muvaffaqiyatli amalga oshiriluvi mumkin.

O’qituvchi darsga tayyorlanayotganda o’quv programmasining hajmi va
mazmunini hisobga olib material tanlaydi, programma va darslik asosida dars
planini to’zadi, materialni joylashtiradi va uni bayon qilishda hujjat va boshqa
ko’rsatmali qurollardan foydalanish metodlarini belgilaydi. Ammo, bu ishlar
o’qituvchi darsning asosiy g’oyasini, undan ko’zlanayotgan ta'lim-tarbiya
vazifalarini, darsda nimaga erishish, o’quvchilarda qanday tasavvur va tushuncha
xosil qilish kerakligini aniq va to’g’r1 hal gilgan taqdirdagina o’qituvchi ko’zlangan
magsadga erishishi mumkin.

Darsning bosh g’oyasi va uning tarbiyaviy vazifalari to’g’ri va aniq belgilanmay
o’tkazil-gan dars programmada ko’rsatilgan faktlarni tasodifan, shunchaki sanab

o’tishdan iborat bo’lib qoladi. Material tanlash va uni izchillik bilan joylashtirish,
darsda go’llaniladigan butun didaktik usullar va metodik vosita-larning hammasi
darsning bosh g’oyasiga, uning ta'lim va tarbiya vazifalarini hal etish maqsadiga
bo’ysundirilishi kerak. Shuning uchun ham har bir darsning bosh g’oyasi va uning
ta'lim-tarbiya vazifalarini aniqlash o’qituvchining darsga tayyorlanishida eng
muxim bosgichni tashkil giladi.

Tarix darsiga tayyorlanishning bu muhim bosqgichi eng mas'u-liyatli bo’lishi bilan
birga, ishning eng qiyin tomoni hamdir. Tarix darslarining bosh g’oyasini, uning
ta'lim-tarbiya vazi-falarini aniq belgilash, aynigsa, yosh, tajribasiz o’qituvchilar
uchun qiyin ko’chadi. Ular ko’pincha darsning ta'limiy vazifalari bilan tarbiyaviy
vazifalarini aniq ajrata olmay, ularning birini ikkinchisi bilan aralashtirib
yuboradilar yoki konkret dars materialini, uning mazmunini Xisobga olmay,
tarbiyaviy vazifalarni umumiy ravishda belgilash bilan cheklanib qo’ya qoladilar.
Bunday o’kituvchilardan ko’pincha, - shu darsingizda ganday muhim tarbiyaviy
vazifalarni hal gilishingiz kerak edi, - degan savolga,- o’quvchilarni milliy ruhda
tarbiyalashni ko’zda tutdim,— degan mazmundagi umumiy javob olinadi. VI—VIII
sinflarda turli mamlakatlarda davlatlarning tashkil topishiga doir temalar o’tiladi.
Jamiyatning ob'ektiv rivojlanishi asosida davlatning tashhil topishidagi bu umumiy
gonuniyatlar hamma xalglarga ham xosdir.

Ammo davlatning tashkil topishidagi umumiy qonuniyatlar bilan birga, har bir
xalgning 0’z sharoitlaridan kelib chiqadi-gan alstsida o’ziga xos xususiyatlari ham
bo’ladi. Shuning uchun ham gator mamlakatlarda davlatning tashkil topishi bilan
bog’lig mavzularni o’tayotganda, davlatning tashkil topishidagi umumiy
gonuniyatlarnigina emas, balki har bir xalq tarixidagi o’ziga xos xususiyatlarni ham
ko’rsatib berish talab etiladi. Tekshirib ko’rilganda, mavzularning g’oyaviy
mazmuni va ta'lim-tarbiya vazifalarini ochib berishga ojizlik gilgan bu talabalarning
ko’pchiligi o’rta ta'lim va o’rta maxsus ta'lim tizimida tarixdan dars beruvchi
o’qituvchilar ekanligi aniglandi. Ayni vaqtda ularga tarix o’qitish metodikasining
nazariy gismi ham o’tilgan edi.

Xulosa o'rnida,Ko’p vyillik pedagogik amaliyot tajribasi shuni ko’rsatadiki,
o’qituvchilar uchun darslarning maqsadini, ta'lim-tarbiya vazifalarini belgilash eng
muhim, mas'uliyatli ish bo’lish bilan birga, chuqur bilim, malaka va mahoratni talab

giladigan juda murakkab ishdir. Binobarin, yuqori malakali tarix o’qituvchilarini
tayyorlashda bu muhim masalaga alohida e'tibor berish talab gilinadi.

